
IL-GHID TAZ-ZGHOZIJA 

QABEL IX-XORB 

Nixorbu lkoll mitlufa 
(].O holma ta' tgawdija, 
Qabel ma tgħib għal dejjem 
Ix-xrara taż-żghożija. 

L;inbid qed jistedinna 
Ghall-ferh u ghat-tbahrid, 
Ninsew fil-hena tiegħu 
Il-hemm u kull taħbit. 

Di~a qed tilma f'wiċċna 
Id-dahka tal-henjin, 
Rebbieha fuq il-qawwa 
Tal-mewt u tad-destin. 

Min jista' qatt ikisser 
In-nervi tal-azzar, 
U jitfi fuq ħaddejna 

~ Tal-qilla kbira n-nar? 

Il-biża' m'għandux iżjed 
Il-jedd faq il-qalb taghna; 
Qtilnieh u xr6bna demmu 
Mir-rebh dejjem ghatxana. 

Il-qabar m'ghadux iżjed 
Ibeżża' liż-żgħożija, 
(].O fih tintefa' hienja 
Ghal idejjiet dawlija. 

U taħdem hi b'idejha 
Il-ghatu tat-tebut; 
Vili min jer~a' lura, 
Min jibża' li sa jmut. 

Vili min ghandu ruhu 
, Bla he~ġa u ghajjiena, 

Min f'xifer ta' xi hondoq 
Ji~lob moghdrija u hniena. 

'li fuq, 'il fuq, ja żghażagh, 
'li fuq, 'i! fuq, i!-qlub, 
Bil.-qawwa tal-ilj uni, 
Bil-qilla tal-ilpup. 

'Quddiemna jaqghu mejta 
Il-hemm, id-dieq, id-dmugħ, 
In-nasba tal-mibegħda, 
Il-ghira minn tax-xjuh. 

Il-mard sħaqnielu rasu 
Bħal serp l-aktar moqżież; 
Irridu xemx u arja 
U l-baħar ta' bla qies. 

Id-duwa u l-misturi 
Thażżew mat:tifkiriet, 
Għalqu, mużejiet qodma, 
Il-bwieb l-isptarijiet. 

U t-tobba u l-ispiżżjara 

Bgħatuiehom għall-mistrieh; 
M'għadx fadal iżjed morda, 
M'għadx fadal iżjed qligħ! 

Niġru, ja żgħażagħ, niġru 
Fil-beraħ b'demmna sħun; 
L-egħlieqi huma d-duwa, 
Tabib għandna l-ballun.' 

Il-muskoli jissahħu 
F'dil-ħajja ta' ħelsien; 
Il-ħdura qed issejjaħ, 
Tistieuen kullimkien. 

Nixorbu t Aħna rrIegu 
Il-mixi tal-ġrajjiet; 
F'idejna qiegħed moħbi 
!t-tmun taż-żmenijiet. 



Arawh, bejn sħaba u oħra, 
Minn tas-smewwiet sultan, 
Fuq dinja tħares mgħaġgba, 
Idamdam l-ajroplan. 

U nżilna bI-akbar ħeffa 
Interrqu mingħajr sabar 
Fil-wisa' qatt imġarrab 
Li hemm go qiegħ il·baħar. 

Minn tarf sa tarf tad·dinja 
M'għadx fadal iżjed bogħ'd: 
Il-kelma tasal ħielsa 
Bla tieqaf jew tirtgħod. 

Il-fehma saret tigri 
Bħal marda li tittieħed; 
I1-gnus bħal tajfa waħda 
U d-dinja pajjiż wieħed. 

Zewg ħbieb ksibna lill-bniedem 
Qerrieda tat-tbatija: 
Fil-haħar il-vapuri, 
Fuq l-art il-ferrovija. 

Is-seklu qadim waqa' 
Xħin aħna ħsiebna rfajna; 
Rajnieh jintemm quddiemna 
Imfarrak taħt saqajna. 

Erfgħu, ja żgħażagħ, raskom 
Imkabbra u setgħana : 
Irbaħna fuq l-imghoddi, 
Iż-żmien li ġej hu tagħna! 

Tal-jum li ser iżernaq 
Dan hu I·amar u l-qawl: 
Iftħu, ja żgħażagħ, qalbkom 
Għaż-żmenijiet tad-dawl. 

Issa l-waqt taghna: naħdmu 
Kif ħsiebna hu ħafif, 
Biex nibnu l-ħolma taghna 
Ninxeħtu f'kull tiġrif. . 

Issa l-waqt tagħna: nidħku 
Ġo wiM l-eħrex tfixkil; 
Għal min ċaħad il-biża' 
Xejn m'hu qalil u tqil. 

Għalfejn nistennew tasal 
Il-lejla tax-xjuħija, 
Kiesħa, mudlam a, twaħħax, 
Bla saħħa, marradija? 

Triqat il-mewt noforqu 
Għalkemm ħorox u tqal; 
M'hemmx isbaħ miż-żghożija 
Li tmut għall-Idijal. 

Naħdmu, nixtiequ, nħobbu 
Fuq dina l-art ħanina; 
Il-mewt u l-ħajja sbejħa 
Huma l-istess għalina. 

Araw ix-xemx dawritna 
Qed tixgħel il-ħolqien, 
U fuqna qiegħda traxxax 
I1-fwieħa ta' mitt ġnien. 

Oħorġu minn qabarkoru, 
Ja żgħażagħ qalbenin, . 
Mill-ġmiel u l-fel'ħ tal-ħajja 
Miftuma fl-isbaħ snin. 

Flimkien ħalli nitbewsu 
F'din l-għodwa ferreħija : 
Il-lum l-għid tal-imħabba, 
Il-lum l-ghid taż-żgħożija. 

Ejjew, l-aħwa, nixorbu 
It-tazzi ħamranin 
Għar-rebħa tagħna nfusna, 
Bis-saħħa tal-mejtin! 

